
A.L. 228 tal-2010

ATT DWAR L-AWTORITÀ GĦAT-TRASPORT F’MALTA
 (KAP. 499)

ATT DWAR Il-PORTIJIET U L-BASTIMENTI
 (KAP. 352)

Regolamenti tal-2010 li jemendaw ir-Regolamenti dwar
id-Drittijiet għall-Irmiġġ

BIS-SAĦĦA tas-setgħat mogħtija bl-artikolu 43(3) tal-Att 
dwar l-Awtorità għat-Trasport f’Malta u l-artiklu 27 tal-Att dwar 
il-Portijiet u l-Bastimenti, il-Ministru għall-Infrastruttura, Trasport 
u Komunikazzjoni, b’konsultazzjoni mal-Awtorità għat Trasport 
f ’Malta u flimkien mal-Ministru tal-Finanzi, l-Ekonomija u 
Investiment, għamel dawn ir-regolamenti li ġejjin:

1.  (1)  It-titolu ta’ dawn ir-regolamenti hu r-Regolamenti 
tal-2010 li jemendaw ir-Regolamenti dwar id-Drittijiet għall-
Irmiġġ, u għandhom jinqraw u jiftiehmu ħaġa waħda mar-
Regolamenti tal-2005 dwar id-Drittijiet għall-Irmiġġ, hawn 
iżjed ’il quddiem f’dawn ir-regolamenti msejħin “ir-regolamenti 
prinċipali”.

(2)  Dawn ir-regolamenti għandhom jibdew iseħħu fl-1 
ta’ Mejju, 2010.

2.  Fir-regolament 1 tar-regolamenti prinċipali, minflok 
il-kliem “dwar Drittijiet għall-Irmiġġ” għandhom jidħlu l-kliem 
“dwar id-Drittijiet għall-Irmiġġ u għall-Ankraġġ”.

3.  Ir-regolament 2 tar-regolamenti prinċipali għandu jiġi 
emendat kif ġej:

(a)  fit-tifsira “irmiġġ”, il-kliem minn “, u jinkludi 
ukoll” sal-kliem “territorjali ta’ Malta” għandhom jitħassru; 

(b)  fit-tifsira “operazzjoni”, minnufih wara l-kelma 
“f’irmiġġ” għandhom jiżdiedu l-kliem “jew ankrat f’żona ta’ 
ankraġġ”; u 

(ċ)  minnufih wara t-tifsira “it-tul kollu ta’ bastiment 
(LOA)” għandha tiżdied din it-tifsira ġdida li ġejja:

“ “żoni ta’ ankraġġ” tfisser dawk iż-żoni fil-portijiet, fl-ibħra 
interni jew fl-ibħra territorjali ta’ Malta stabbiliti mill-Awtorità li 
fihom ikunu permessi li jankraw bastimenti sabiex jingħataw xi 
servizz minn Malta, u tinkludi żoni ta’ waqfien;”.

4.  Minflok ir-regolament 3 tar-regolamenti prinċipali 
għandu jidħol dan li ġej:

3.  Kull bastiment li jidħol f’irmiġġ jew jankra 
f’żona ta’ ankraġġ li jkunu taħt il-kontroll jew it-tmexxija 
ta’, jew ikunu qegħdin jiġu operati mill-Awtorità, fil-
portijiet, fl-ibħra interni jew fl-ibħra territorjali, għandu 
jħallas id-drittijiet għall-irmiġġ jew għall-ankraġġ kif 
speċifikat fl-Iskeda: 

Iżda dawk id-drittijiet għall-irmiġġ jew għall-
ankraġġ ma japplikawx għal:

(a)  bastiment li jħallas dritt, għal użu ta’ 
irmiġġ jew żona ta’ ankraġġ, skond provvedimenti 
leġislattivi oħra jew arranġamenti u pattijiet 
magħmulin u approvati mill-Awtorità; u

(b)  bastiment ta’ Gvern barrani, sakemm dan 
ma jintużax għan-negozju jew għall-kummerċ.”. 

5.  Minflok ir-regolament 8 tar-regolamenti prinċipali 
għandu jidħol dan li ġej:

“8.  L-Awtorità tista’ teżenta kull bastiment mill-ħlas 
ta’ drittijiet għall-irmiġġ jew għall-ankraġġ bla ħsara għal kull 
kundizzjoni li hija tista’ tqis li jkun xieraq li timponi.”.

6.  Minflok l-Iskeda li tinsab mar-regolamenti prinċipali 
għandha tidħol din li ġejja:-

Jissostitwixxi 
r-regolament 3 tar-
regolamenti prinċipali.

“Drittijiet 
għall-irmiġġ u 
ankraġġ.

Jissostitwixxi 
r-regolament 8 tar-
regolamenti prinċipali.

Jissostitwixxi l-Iskeda 
li tinsab mar-
regolamenti prinċipali.

2.  L-Awtorità tista’ tiġbor drittijiet b’rata miżjuda li jvarjaw bejn 200% u 
500% tad-drittijiet speċifikati fil-paragrafu 1 jekk, fl-opinjoni tagħha, il-kaptan, is-
sid jew l-aġent tal-bastiment, mingħajr ebda ġustifikazzjoni raġonevoli:

(a)  jipposponi l-bidu tal-operazzjoni wara l-wasla tal-bastiment fl-
irmiġġ jew wara li jankra f’żona ta’ ankraġġ; jew 

(b)  iħalli l-bastiment wieqaf fl-irmiġġ jew ankrat f’żona ta’ ankraġġ 
għal xi żmien mingħajr ma tkun qiegħda ssir ebda operazzjoni, ukoll jekk 
operazzjoni li tkun inbdiet wara tiġi sospiża; jew 

(ċ)  jittardja t-tluq tal-bastiment minn irmiġġ jew minn żona ta’ ankraġġ 
wara t-tmiem tal-operazzjoni; jew

(d)  jonqos milli jesegwixxi ordni mogħtija mill-Awtorità biex jitlaq 
minn irmiġġ jew minn żona ta’ ankraġġ fi żmien stabbilit mill-Awtorità f’avviż 
bil-miktub; jew

(e)  iħalli bastiment f’irmiġġ jew ankrat f’żona ta’ ankraġġ għal żmien 
itwal minn dak stabbilit b’xi patt bil-miktub magħmul mal-Awtorità.

Drittijiet
għall-Irmiġġ

€  80

€115

€175

Drittijiet
għall-Ankraġġ

mill-1 ta’
Mejju 2010

€110

€160

€245

Drittijiet
għall-Ankraġġ

mill-1 ta’
Mejju 2011

€160

€230

€350

LOA inqas minn 
80 metru

LOA bejn 80 metru 
u 200 metru

LOA ta’ aktar minn 
200 metru

“SKEDA

(Regolament 3)

1.  Kull bastiment f’irmiġġ jew li jkun ankrat f’żona ta’ ankraġġ li jkunu taħt 
il-kontroll u t-tmexxija ta’ l-Awtorità għandu jħallas id-drittijiet tal-irmiġġ jew tal-
ankraġġ għal kull perijodu ta’ 24 siegħa jew parti minnhom kif ġej:

3.  Meta bastiment jiġi ordnat mill-Awtorità biex iċaqlaq minn irmiġġ għal 
ieħor, iż-żmien li l-bastiment jieħu mal-moll għandu jiġi kalkulat daqs li kieku 
l-bastiment kien fl-irmiġġ il-ħin kollu.

4.  Meta bastiment jiġi ordnat mill-Awtorità biex iċaqlaq minn żona ta’ 
ankraġġ għal oħra, iż-żmien li l-bastiment jieħu ankrat għandu jiġi kalkulat daqs li 
kieku l-bastiment kien ankrat fl-istess żona ta’ ankraġġ il-ħin kollu.

5.  Meta bastiment jiġi ordnat mill-Awtorità biex iċaqlaq minn irmiġġ għal-
żona ta’ ankraġġ, iż-żmien li l-bastiment jieħu ankrat għandu jiġi kalkulat kif ġej:

(a)  għall-perijodu li matulu l-bastiment ikun mal-moll kif ukoll iż żmien 
li jieħu sabiex jiċċaqlaq minn mal-moll għaż-żona ta’ ankraġġ, għandhom 
jitħallsu d-drittijiet għall-irmiġġ; u 

(b)  għall-perijodu li matulu l-bastiment ikun ankrat f’żona ta’ ankraġġ, 
għandhom jitħallsu d-drittijiet għall-ankraġġ.

6.  Meta bastiment jiġi ordnat mill-Awtorità biex iċaqlaq minn żona ta’ 
ankraġġ għal irmiġġ, iż-żmien li l-bastiment jieħu għandu jiġi kalkulat kif ġej: 

(a)  għall-perijodu li matulu l-bastiment ikun ankrat fiż-żona ta’ ankraġġ 
kif ukoll iż-żmien li jieħu sabiex jiċċaqlaq miż-żona ta’ ankraġġ għal mal-moll, 
għandhom jitħallsu d-drittijiet għall-ankraġġ; u 

(b)  għall-perijodu li matulu l-bastiment ikun mal-moll, għandhom 
jitħallsu d-drittijiet għall-irmiġġ.”.


